
Martina Cadonau – «Jau less viver
ina vita culturala»
Gia sco giuvna si Uors la Foppa ha ella gì la vi-
siun dad in local da cultura – oz è ella cunre-
sponsabla per il program da cultura dal Cine-
ma sil Plaz a Glion.

«En mia vita è bler stà casual» – uschia 
haja ella emprendì la professiun dad edu-
catura d’uffants pitschens avant passa 30 
onns . Er anc oz lavura la mamma da dus 
uffants creschids en questa professiun. 
Tranteren  ha ella era lavurà in temp sco 
tagliacrappa. Pertge che la cultura ha in  
plaz central en sia vita e co ch’ella ha  
educà ses dus agens uffants, raquinta la 
dunna da 48 onns en il «Profil». 

